
Enformaziuns y Comunicaziuns

Festa por le Sant da Oies: Le vëndres ai 29 de jená festejëia la Dlijia le Dé de Sant 
Ujöp Freinademetz, le Sant da Oies. Cösc vën recordé sambën ince eniann, ai 28 
y 29 de jená. La jöbia ai 28 ales 20:00 él sö Oies na devoziun y oraziun en onú de 
Sant Ujöp Freinademetz. Le vëndres ai 29 de jená él ales 16:00 na mëssa da festa 
a Oies, co sará ince da aldí te „Radio Maria Südtirol“ y sön „Radio Grüne Welle“. Na 
secunda mëssa vën dita ales 20:00. La jont é periada da tigní ete les prescriziuns por 
le coronavirus.

Oste tó pert ala reflesciun sön la Bibia?: Cis te cösta domëgna dla Parora de Dio, 
orsunse recordé che vigne döes edemes, le dedemesaledema, vëgnel tigní na ora de 
reflesciun sön la Bibia con signor Sepl Granruaz. Deache ara ne vá nia da s’encunté, 
vëgnera tignida online. Sce t’ôs ince tö ester lapró, bastel che te mëni töa misciun 
e-mail a ploaniaalplan@gmail.com, spo ciafeste düc i azesc. Por tó pert bastel da 
se desćiarié jö le program o la app „Zoom“ sön computer o smartphone. Le link por jí 
ete tal grup vën spo dagnora mené fora por mail le dé denant, con lapró le Vagnele 
co vën traté chë sëra. Al é na bela ocajiun por aprofondí la fede y medité te na manira 
plü sota i tesurs dla Sacra Scritöra.

Ann B     nr. 9 24.01.2021 - 3. Domëgna ia por l’ann - dla Parora de Dio

Dede ota y cherdede al vagnele!
Dal Vagnele do San Merch 1, 14 - 20 
14Do ch’an â sciüré Jan Batista te porjun, é Gejú endô jü 

tla Galilea encündenn le vagnele de Dio 15y dijea: Le tomp 
é complí, le rëgn de Dio é dampró. Dede ota y cherdede al 
vagnele! 16Canche Gejú passâ söla spona dal lé de Galilea, 
ál odü Sciomun y André, le fre de Sciomun, co sciürâ fora 
les rëis te lé; ai ea pëiapësc. 17Y al ti á dit: Gnidemo do! I 
fajará fora de os pëiapësc de jont. 18Atira ái lascé danló 
söes rëis y ti é jüs do. 19Canch’al ea jü en toch ennant, ál 
odü Iaco, le fi de Zebedeus, y so fre Jan; ai ea te barca y arjignâ ca söes rëis. 20Atira 
i ál cherdé, y ai á lascé so pere Zebedeus con sü oras tla barca y ti é jüs do a Gejú.

Parora dal Signur! - Lalt a te, Gejú Crist!

Oraziun dal dé

Periun!

Dio onipotënt y etern,
arvënn nostes aziuns
do töa orenté: y fá
ch’i portunse, tal ennom
de to Fi bunorü,
trec früc
de de bones operes.
Do cösc te periunse
tres ël, to Fi Gejú Crist,
co é Dio y vir
y regnëia con te tl’unité
dal Spirit Sant,
por düc i secui dai secui.
Amen.

Mostremo, Signur, le tru dla vita!

Mostremo, Signur, da jí do tü trus,
ensëgnemo töes sëmenes
Condüjemo te töa fedelté y istruëscemo;
ciodiche t’es le Dio de mia salvëza.
En te speri dagnora. - R

Recordete de töa misericordia, Signur,
y dles operes de töa tlemënza;
deache dal’eternité encá éres belo.
No te recordé dai fai y dai picés de mia jonëza!
Signur, por töa bunté ponsa a me te töa tlemënza! - R

Le Signur é bun te söa iustizia,
porchël ai piciadus le dër tru ti mostrel.
I umii, do so dërt i mënel,
ai oprescionés so tru ti ensëgnel.- R



Edema liturgica dai 24.01. ai 31.01.2021 
DOM 24. 3. domëgna ia por lʼann 

DOMËGNA DLA PARORA DE DIO 
Francesch da Sales, Vera, Arno

08:30 S.M. a La Pli
10:00 Gran mëssa por döta la ploania               oferta por la ploania           LAD 

+ncʼ Feichter Milio, Josef y Maria 
+ncʼ Pire y Rosa da Sach - +nta Paola Obojes 
+ntes Lena Frena da Sotrú y Maria Willeit 

Lön 25. festa dla Converjiun de San Paul, Susanna 
18:00 Degüna S.M.  

Ded 26. Timoteus y Titus, Paula 
19:30 Corona 

Dem 27. Angela Merici, Iulian, Manfred, Rosalia 

Jöb 28. Tomesc d'Aquino, Carlo le Gran, Carolina, Karin 

Ven 29. Sant'Ujöp Freinademetz, Valerio, Gerhard 
07:30 Degüna S.M.  
15:00 Corona 

Sab 30. Sabeda de Santa Maria |  Martina, Serena 
17:30 Corona 
18:00 S.M.prefestia                                                                                       ITA 

por +ncʼ Fam. Loise y Albert Willeit                              
+ncʼ Lois Nina y Oberbacher 
+nt Franz Kanetscheider

DOM 31. 4. domëgna ia por lʼann 
Festa de Sant'Ujöp da Oies 

Giovanni Bosco, Scebio 

08:30 S.M. a La Pli
10:00 Gran mëssa por döta la ploania            oferta por la ploania               LAD 

por +ncʼ Schanung Davide y +nta Cappellotto Iole 
+nt Cristiano Comploi - +nta Ida Erlacher – +nt Karl Trebo dal Pësta 

»La Parora de Dio é via (cfr. Ebrês 4,12),
ara ne mör nia o ne vën nia vedla,

mo ara romagn por l’eternité (cfr. 1 Pire 1,25).
Ara romagn jona, canche döt l’ater passa (cfr. Mt 24,35)

y ara scona les porsones co la mët en pratica,
dal gní vedles daete, tal spirit.

La Parora de Dio é via y scinca vita.«
Papa Francësch


